
სახელმწიფო მმართველობა გულისხმობს სახელმწიფო პროგრამების 
ხელმძღვანელობას. საჯარო ადმინისტრატორები მუშაობენ ხელისუფ-
ლების ყველა დონეზე როგორც ქვეყნის შიგნით, ისე მის გარეთ. ისინი 
მართავენ არაკომერციულ ორგანიზაციებს, ასოციაციებს და სხვადასხვა 
ინტერესთა ჯგუფებს. საჯარო მენეჯერებს მოღვაწეობის ფართო არე-
ალი აქვთ: თავდაცვა და ეროვნული უსაფრთხოება, სოციალური კეთილ-
დღეობა და გარემოს დაცვა, გზებისა და ხიდების დაპროექტება და მშე-
ნებლობა, კოსმოსის კვლევა, დაბეგვრა, ფინანსური მართვა, ადამიანუ-
რი რესურსების მენეჯმენტი. ამგვარად, საჯარო მართვის კომპეტენცია 
და შინაარსი მრავალფეროვანია და ვალდებულებები გადანაწილებულია 
საჯარო ორგანიზაციებში დასაქმებულ პირებზე. მათ შორის უმთავრესი 
სახელმწიფოს სამსახურისადმი ვალდებულებაა.

წიგნში განხილულია საჯარო ადმინისტრატორის მუშაობა სხვადასხ-
ვა სახის ორგანიზაციებში და განსაზღვრულია პოლიტიკური და ისტო-
რიული კონტექსტი, რომლის ფარგლებშიც მოქმედებენ საჯარო და არა-
კომერციული ორგანიზაციები. აგრეთვე, განხილულია ვალდებულებები, 
რომლებიც საფუძვლად უდევს სახელმწიფო სამსახურს და ის შესაძლებ-
ლობები და შეზღუდვები, რომლებმაც შეიძლება ხელი შეუშალონ მოქ-
მედებას. წიგნში საუბარია მრავალ პრაქტიკულ ასპექტზე, რომელშიც, 
ჩვენი აზრით, საჯარო ადმინისტრატორი/სახელმწიფო მოხელე კარგად 
უნდა ერკვეოდეს: დაგეგმვა, ბიუჯეტის შედგენა, პერსონალი და შეფა-
სება და განვიხილავთ ინდივიდუალურ თუ ინტერპერსონალურ ჩვევებს, 
რომლებიც წარმატებულ მენეჯერებს ესაჭიროებათ. განსაკუთრებული 
მნიშვნელობა ენიჭება იმ ცოდნას, კვალიფიკაციასა და ღირებულებათა 
სისტემას, რომელიც დაგჭირდებათ რათა ეფექტიანად და პასუხისმგებ-
ლობით ემსახუროთ საზოგადოებას.

საჯარო მართვის წარმოდგენილ სფეროთა მრავალფეროვნების მი-
უხედავად, საზოგადოებრივი და არაკომერციული ორგანიზაციების ად-
მინისტრირების განხილვისას ერთიან მიდგომას ვიყენებთ, რომლის მი-
ხედვით საჯარო მართვა გარკვეული თვალსაზრისით განსაკუთრებუ-
ლია: სახელმწიფო სამსახური მოითხოვს დემოკრატიული ღირებულებე-
ბის გათვალისწინებას ნებისმიერი მოვალეობის შესრულებისას. სახელმ-
წიფო მოხელეს ევალება არა მარტო პროდუქტიულობის გაზრდა, არა-

თავი 1



18

პიროვნების როლი საჯარო ორგანიზაციაში

მედ გულისხმიერება საზოგადოების ინტერესების დამცველთა მიმართ, 
როგორებიც არიან არჩევითი ოფიციალური პირები, საკანონმდებლო ხე-
ლისუფლების წევრები, ამომრჩევლები და, ზოგადად, მოქალაქეები. ეს 
ვალდებულება მოითხოვს ორგანიზაციული, პოლიტიკური და ეთიკური 
საკითხებისადმი ყურადღებას და სტრუქტურებისა და პროცესების გან-
ვითარებისას ამ სამივე სფეროს გათვალისწინებას. შედეგად, საქმის კე-
თებისადმი ძალზე რთულ მიდგომას მიიღებთ, მაგრამ მას თან ახლავს 
განსაკუთრებული ჯილდოც. საზოგადოებისთვის სამსახურის გაწევით 
ჩნდება წარმატებისა და პიროვნული კმაყოფილების გრძნობა, რაც სხვე-
ბის დახმარების და საზოგადოებრივი ინტერესის დაცვის შედეგი იქნება.

ჩვენ უკვე დავახასიათეთ სახელმწიფო მმართველობა, როგორც სახელ-
მწიფო პროგრამების მენეჯმენტი. მაგრამ ამ ფორმულირების გასაფარ-
თოებლად საჭიროა ცოტაოდენი ისტორიის გახსენება. საბედნიეროდ, 
ისტორია მართლაც მოკლეა რადგან, შეერთებულ შტატებში ეს ახალ-
გაზრდა სფეროა. რა თქმა უნდა, ადამიანები ათასწლეულების მანძილ-
ზე იყვნენ ჩართულნი სახელმწიფო პროგრამების მენეჯმენტში. (მაგალი-
თად, წარმოიდგინეთ ის ადმინისტრაციული თავის ტკივილი, რაც ეგვიპ-
ტეში პირამიდების მშენებლობას ახლდა!). მიუხედავად ამისა, სახელმ-
წიფო მმართველობის მიზანმიმართული შესწავლა შედარებით ახალია, 
მის აღმოცენებას მეცხრამეტე საუკუნის მიწურულის ფრანგი და გერმა-
ნელი მეცნიერების ნაშრომებს უკავშირებენ. სახელმწიფო მმართველო-
ბას შეერთებულ შტატებში დღეს ჩვენთვის ცნობილი ფორმით საფუძვე-
ლი ჩაეყარა, როგორც სწავლებას მთავრობის ფუნქციონირების შესახებ. 
ეს სწავლება იყო შემადგენელი ნაწილი მეცხრამეტე საუკუნის ბოლოს 
წამოწყებული მთავრობის საქმიანობის რეფორმისა. მეცნიერებისა და 
პრაქტიკოსების უმეტესობა ამ ქვეყანაში სახელმწიფო მმართველობის 
შესწავლის პირველ მიზანმიმართულ ნაბიჯებს 1887 წლით ათარიღებს, 
როდესაც ვუდრო ვილსონმა (მაშინ მეცნიერმა, მოგვიანებით კი, პრე-
ზიდენტმა) ამ თემაზე ნარკვევი დაწერა. მიუხედავად იმისა, რომ ბოლო 
დროს ზოგი მკვლევარი ეჭვქვეშ აყენებს ვილსონის გავლენას ამ სფერო-
ზე, უდავოა რომ მისი ნარკვევი ამერიკული სახელმწიფო მმართველობის 
სიმბოლური დასაწყისია.

ვილსონის ნარკვევი რეფორმისტული და ძალიან პრაქტიკული ბუნე-
ბისაა. იგი გვიჩვენებს 1880-იანი წლების ბოლოს მთავრობის ზოგიერ-
თი წევრის არაეფექტიან მუშაობას, ღია კორუფციას და მთავრობის ად-
მინისტრაციას ამ პრობლემების გადაჭრის გზებს სთავაზობს. ვილსონი 
ამტკიცებდა, რომ მკვლევარები და პრაქტიკოსები ძირითადად პოლი-
ტიკურ ინსტიტუტებს (კონგრესი ან პრეზიდენტის ინსტიტუტი) აქცევდ-

ნენ ყურადღებას და უმნიშვნელო ყურადღებას უთმობდნენ ადმინისტ-
რაციულ საკითხებს, ანუ იმას თუ როგორ მუშაობს მთავრობა. ამის შე-
დეგად, ვილსონის აზრით, „უფრო რთული ხდება კონსტიტუციის გამო-
ყენება, ვიდრე მისი შექმნა“ (Wilson, 1887, გვ. 200). ვილსონს სურდა სამ-
თავრობო ორგანიზაციების მუშაობა უფრო სასარგებლო გამხდარიყო. ის 
თვლიდა, რომ ასეთი ორგანიზაციები უკეთ იმუშავებდნენ, თუ მაგალი-
თად აიღებდნენ კერძო სექტორისთვის დამახასიათებელ, ეფექტური და 
„საქმიანი“ მოქმედებისადმი მისწრაფებას. ვილსონი იმ პერიოდში წერდა, 
როცა ბიზნესი, ინდუსტრია და ტექნოლოგია სწრაფად და ახალი მიმარ-
თულებებით ვითარდებოდა. სხვების მსგავსად, ის ბიზნესის განვითარე-
ბის მენეჯერული ფილოსოფიით მოიხიბლა, რომელსაც ავითარებდა ბიზ-
ნესი. მათ შორის, ვილსონს განსაკუთრებით ხიბლავდა ძალაუფლების ინ-
ტეგრირებული და ცენტრალიზებული ადმინისტრაციული სტრუქტურის 
თავში მყოფი ერთიანი ავტორიტეტის ხელში მოქცევის იდეა. მისი რე-
კომენდაცია მკაცრი აღმასრულებლის შექმნის შესახებ დღესაც გამოძა-
ხილს პოულობს მეცნიერებში (და მმართველ წრეებში!).

ადამიანები, რომლებიც ჩაერთნენ ვილსონის მიერ წამოწყებულ გან-
ხილვაში თუ რა არის სახელმწიფო მმართველობა, პრაქტიკული ადამი-
ანები იყვნენ, რომლებსაც აღელვებდათ ხელისუფლების სტრუქტურე-
ბის რეფორმა და მათი ეფექტიანობა. იმავდროულად, ისინი სიფრთხი-
ლეს იჩენდნენ დემოკრატიული მმართველობის ცნების მიმართ. როგორ 
შეიძლება მიუსადაგო დემოკრატიის ღირებულებები, თავისუფლებისა 
და სამართლიანობის ხმამაღალი იდეალების ჩათვლით, ხელისუფლე-
ბასა და საზოგადოებას? ლეონარდ დ. უაიტი, ძველი დროის ერთ-ერთი 
ყველაზე სერიოზული მკვლევარი წერდა: „სახელმწიფო მმართველობის 
სწავლება... უნდა დავაკავშიროთ პოლიტიკური თეორიის ისეთ განზო-
გადებულ საკითხებთან როგორიცაა სამართლიანობის, თავისუფლების, 
კანონმორჩილებისა და პიროვნების საქმიანობაში სახელმწიფოს როლი“ 
(White, 1948, გვ. 10). როგორც ვნახავთ, სახელმიფო მმართველობის სფე-
როში დღესაც აქტუალურია მოქმედების შედეგიანობის და დემოკრა-
ტიულ ღირებულებებთან თავსებადობის საკითხი.

დემოკრატიიის ღირებულებები

დემოკრატიული ღირებულებების მიმართ ვალდებულებები ქვეყანაში 
საჯარო და არაკომერციული ორგანიზაციების მუშაობაზე აშკარად ზე-
მოქმედებს და ამიტომ სასარგებლო იქნება დემოკრატიულ მართვასთან 
დაკავშირებული ზოგიერთი საკვანძო საკითხის განხილვა. ტერმინ დე-
მოკრატიას ბერძნული ფესვები აქვს და ორი ნაწილისგან შედგება: demos 
ნიშნავს „ხალხს“ და kratis ნიშნავს „ხელისუფლებას“. ზოგადად, დემოკრა-
ტია გულისხმობს პოლიტიკურ სისტემას, რომელშიც ბატონობს ხალხის 




